
 

   
 
 

25. maj 2021 

Inatsisartut suleriaasianni § 37 imm. 1 malillugu Naalakkersuisunut uku apeqquteqaatigaakka: 

Naalakkersuisunut apeqquteqaatit: 

1. USA-p Kalaallit Nunaatalu akornanni ullumikkut niuernikkut suut akornutaasutut, 

Naalakkersuisut isigaat? 

 

2. Naalakkersuisut USA-mik niueqateqarnerup pitsaanerusumik ingerlanissaanut ersarissumik 

iliuuseqarniarpat? 

 

3. Niueqatigiinnerup pitsanngornerata kingunerisaanik nioqqutissat suut, siunissami USA-mut 

avammut tuniniarneqassasut, Naalakkersuisut isumaqarpat? 

 

4. Issittumi siunnersuisooqatigiinni issiaviup Kalaallit Nunaannut qaqugu tunniunneqassanersoq, 

Naalakkersuisut ilimagaat? 

a. Naalakkersuisut qanoq sulissutiginiarpaat? 

b. Issittumi siunnersuisooqatigiinni issiavik Danmarkip tunniukkumassanngikkaluarpagu, 

Naalakkersuisut qanoq iliorniarpat? 

 

5. Nunanut allanut sillimaniarnermullu politikkimut tunngatillugu Namminiilivinnermut inatsit 

Naalakkersuisut qanoq nassuiarsinnaavaat? 

a. Naalakkersuisut ataatsimoorunnerlunikku, Qallunaat Nunaat avaqqullugu 

Namminersorneq pillugu Inatsi atorlugu Kalaallit Nunaat Nunanut allanut 

sillimaniarnermullu politikki namminerisamik ingerlassinnaanissaanut? 

 

6. Eqqartukkamut tunngasunik allanik soqutiginaatilinnik Naalakkersuisut paasissutissiisinnaappat? 

(Inatsisartunut ilaasortaq Jens-Frederik Nielsen, Demokraatit) 

 

Tunngavilersuut: 

Inuussutissarsiornermut, Niuernermut, Nunanut Allanut aamma- Silaannaap pissusaanut Naalakkersuisoq 

arlaleriarluni oqarpoq, USA-mik niueqateqarneq pitsanngorsarneqassasoq. 

Demokraatit tungaviatigut isumaqataapput. Amerikkami niuerneq annertoorujussuuvoq, nunatsinnullu 

pitsaasuussaaq nioqqutissanik amerlanernik niueqatigiiffigissallugu. Illuatungaani iluaqutissartarisinnaavaa, 

USA-mit nioqqutissanik eqqussuinerulissagutta, nunatsinni pisisartut amerlanernik toqqagassaqalersillugit.  

Apeqqutaaginnarpoq, qanoq periarfissaqartiginersoq politikkikkut niuernernullu naliginnaasunut. 



 

   
 
 
knr.gl1 -mi allaaserisami Royal Greenland aamma Polar Seafood ataatsimut isigalugu oqaaseqarput, 

maannakkuugallartillugu niueqatigiinnermut akimmisaarutaasinnaasunik takunnissinnaanatik. 

Tamanna tunngavigalugu soqutiginartippara, Inuussutissarsiornermut, Niuernermut, Nunanut Allanut 

aamma- Silaannaap pissusaanut Naalakkersuisoq ersarinnerusumik pilersaarumminik saqqummiussinissaa. 

Issittumi siunnersuisooqatigiit aammalu nunanut allanut politikkimut tamaat isigalugu apeqquteqaatinnut 

tunngatillugu, Inuussutissarsiornermut, Niuernermut, Nunanut Allanut aamma- Silaannaap pissusaanut 

Naalakkersuisup USA-p nunanut allanut ministeriata ataatsimeeqatigisaqattaarnerani pissusilersornera 

oqaaseqaataalu toqqammavingaakka. 

Inuussutissarsiornermut, Niuernermut, Nunanut Allanut aamma- Silaannaap pissusaanut Naalakkersuisup 

ilaatigut oqaatigisimavaa, ”Namminiilivinnermut inatsisimmut paasinnittaaserput ikkappallaarsimasoq”.2 

Apeqqutima ullut suliffiusut qulit iluanni akineqarnissaat kissaatigaara. 

 

 

 

 

                                                           
1 https://knr.gl/kl/nutaarsiassat/aalisakkanik-tunisassiortut-broberg-blinkenillu-ataatsimiinissaat  
2 Sermitsiaq, nummer 20/2021 

